भारत सरकार
कृषि एवं किसान कल्‍याण मंत्रालय

राज्‍य सभा
अतारांकित प्रश्‍न सं. 493

14 दिसम्‍बर, 2018 को उत्‍तरार्थ
विषय:
बिहार में मक्के की फसल के नुकसान हेतु मुआवजा
493.
श्री अहमद अशफाक करीमः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या सरकार को इस बात की जानकारी है कि बिहार के पूर्णिया प्रमंडल के किसानों को मक्के की खेती के असफल रहने के कारण बहुत बड़ी क्षति हुई;

(ख) यदि हां, तो किसानों के नुकसान की भरपाई करने की सरकार की कोई योजना है; और
(ग) यदि हां, तो उन्हें कब तक भुगतान किया जाएगा; यदि नहीं, तो इसके क्या कारण हैं?
उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत)
 (क) से (ग): प्राप्त सूचना के अनुसार बिहार के पूर्णिया प्रमंडल के किसानों को फसल के रिप्रोडक्‍टिव चरण अर्थात्‍ 25 दिसम्‍बर, 2017 से 30 जनवरी, 2018 के बीच सर्दी (लम्‍बी अवधि तक 10 डिग्री से. से कम तापमान) के कारण मक्‍का की अगेती बोई गई फसल (मध्‍य -अक्‍तूबर से मध्‍य- नवम्‍बर के बीच बोई गई फसल) में कम दाना पड़ा। 

भारत सरकार द्वारा गम्‍भीर समझे जाने वाली प्राकृतिक आपदाओं जैसे चक्रवात, सूखा, भूकम्‍प, आग, बाढ़, सुनामी, ओलावृष्‍टि, भूस्‍खलन, ऐवलान्‍श, बादल फटना तथा कीट आक्रमण जिनके लिए राज्‍य सरकार को राज्‍य आपदा अनुक्रिया कोष (एसडीआरएफ) में उपलब्‍ध शेष से अधिक व्‍यय की आवश्‍यकता पड़ती है, के लिए राष्‍ट्रीय आपदा अनुक्रिया कोष (एनडीआरएफ) से तत्‍काल सहायता प्रदान की जाएगी। 

इसके अतिरिक्त, राज्य के स्थानीय संदर्भ में राज्य विशिष्ट आपदाओं, जिन्हें एसडीआरएफ/एनडीआरएफ से सहायता के लिए पात्र आपदाओं की अधिसूचित सूची में शामिल नहीं किया है, के लिए व्यय एसडीआरएफ के 10 प्रतिशत वार्षिक आवंटन की सीमा में एसडीआरएफ से पूरा किया जाएगा। 
*******
